
ՈՐՈՇՈՒՄ

_ _ _ _ _  2015 ԹՎԱԿԱՆԻ N _ _ _Ն
<<Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացումներ կատարելու ԵՎ Հայաստանի Հանրապետության գյուղատնտեսության նախարարությանը գումար հատկացնելու մասին>>
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի  Հանրապետության կառավարությունը  ո ր ո շ ու մ է.
1.  Հայաստանի Հանրապետության կառավարության 2014 թվականի դեկտեմբերի 18-ի <<Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին>> N 1515-Ն որոշման մեջ կատարել լրացումներ` համաձայն N N 1 և 2 հավելվածների:
2. Հայաստանի Հանրապետության Գեղարքունիքի մարզի Ծովինար համայնքին <<Փոքր և միջին ձեռնարկատիրության զարգացման ազգային կենտրոն>> հիմնադրամի կողմից հատկացված հացահատիկահավաք կոմբայնի  արժեքի 50 տոկոսի չափով  պարտավորությունը մարելու նպատակով Հայաստանի Հանրապետության գյուղատնտեսության նախարարությանը 2015 թվականի առաջին եռամսյակում հատկացնել 13750.0 հազար դրամ` Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Կապիտալ սուբվենցիաներ համայնքներին>> հոդվածով):
3. Հայաստանի Հանրապետության գյուղատնտեսության նախարարին` սույն  որոշման    2-րդ կետում նշված սուբվենցիայի գումարը տրամադրել Հայաստանի Հանրապետության  Գեղարքունիքի մարզի Ծովինար համայնքին` համայնքի ղեկավարի հետ նախապես կնքելով սուբվենցիայի տրամադրման մասին պայմանագիր` համաձայն Հայաստանի Հանրապետության կառավարության 2006 թվականի նոյեմբերի 16-ի N 1708-Ն որոշմամբ հաստատված Հայաստանի Հանրապետության պետական բյուջեից համայնքներին սուբվենցիաների տրամադրման կարգի:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	ՀԻՄՆԱՎՈՐՈՒՄ
<<Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացումներ կատարելու, Հայաստանի Հանրապետության գյուղատնտեսության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության  վերաբերյալ


	1.
	Անհրաժեշտությունը

	
	Նախագծի ընդունման անհրաժեշտությունը պայմանավորված է ՀՀ Գեղարքունիքի մարզի Ծովինար համայնքում հացահատիկի բերքահավաքի լիարժեք կազմակերպելու անհրաժեշտությամբ:


	2.
	Ընթացիկ իրավիճակը և խնդիրները

	
	Ծովինար համայնքի հացահատիկահավաք կոմբայնները ֆիզիկապես մաշված են, հաճախակի խափանման պատճառով հնարավոր չէ լիարժեք և ժամանակին իրականացնել հացահատիկի բերքահավաքի աշխատանքներ, որի պատճառով զգալիորեն խախտվում են բերքահավաքի ժամկետները, ինչպես նաև տեղի է ունենում բերքի կորուստ:

	3.
	Տվյալ բնագավառում իրականացվող քաղաքականությունը

	
	Նախագիծը չի ներառում բնագավառում իրականացվող գործող քաղաքականության փոփոխություն:

	4.
	Կարգավորման նպատակը և բնույթը

	
	Կարգավորման նպատակն է ՀՀ Գեղարքունիքի մարզի Ծովինար համայնքում բերքահավաքի աշխատանքների լիարժեք իրականացումը և բերքի կորստի նվազեցումը:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ կառավարության որոշման նախագիծը մշակվել է ՀՀ գյուղատնտեսության նախարարության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

	6.
	Ակնկալվող արդյունքը

	
	Նախագծի ընդունումը հնարավորություն կընձեռի բերքահավաքի աշխատանքները իրականացնել ժամանակին և անկորուստ, որը կնպաստի ՀՀ Գեղարքունիքի մարզի Ծովինար համայնքի չօգտագործվող վարելահողերի ծավալների կրճատմանը, ինչն էլ իր հերթին կնպաստի բերքատվության բարձրացմանը:

	7.
	Այլ տեղեկություններ


	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	<<Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացումներ կատարելու, Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում։


	2.
	Միջազգային պայմանագրերով ստանձնած պարտավորությունների հետ համապատասխանությունը

	
	<<Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացումներ կատարելու, Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:


	ՏԵՂԵԿԱՆՔ
ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	<<Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացումներ կատարելու, Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի մասին  հասարակությանը չի իրազեկվել: 

	2.
	Հասարակության մասնակցությունը նախագծմանը և/կամ քննարկումներին

	
	<<Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացումներ կատարելու, Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի մշակմանը և/կամ քննարկմանը հասարակությունը չի մասնակցել: 

	3.
	Այլ տեղեկություններ


